
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2019 թվականի        N         - Լ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ 
ՀՈՒԼԻՍԻ 19-Ի N 893-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածով՝ Հայաստանի Հանրապետության կառավարությունը որոշում է`
Հայաստանի Հանրապետության կառավարության 2018 թվականի հուլիսի 19-ի «Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագիրը հաստատելու մասին» N 893-Լ որոշմամբ հաստատված Հավելվածի`
1. 38-րդ կետի 3-րդ ենթակետից հետո լրացնել նոր 3.1-րդ ենթակետ հետևյալ բովանդակությամբ՝ «3.1) 2019 թվականից սկսած մասնակի կսուբսիդավորվի ծրագրի շրջանակներում ձկնաբուծությամբ զբաղվող տնտեսավարողների կողմից ջրային ռեսուրսների այլընտրանքային օգտագործման ապահովման նպատակով ձեռքբերվող սարքավորումների, մասնավորապես՝ օդով/թթվածնով հարստացնող համակարգի (Air Lift sistem), աերատորի (թթվածնով հարստացվող սարք), ձայնամեկուսիչ արկղով օդամղիչ սարքի (blower with outdoor sound cabinet), մանրէազերծող բիո և մեխանիկական ֆիլտրերի համար անհրաժեշտ կանխավճարը.».
2. 39-րդ կետի 4-րդ ենթակետում և այդ ենթակետից հետո ամբողջ տեքստում «գյուղատնտեսության» բառը փոխարինել «էկոնոմիկայի» բառով, իսկ 41-րդ կետի 7-րդ ենթակետի «agro@minagro.am» էլեկտրոնային հասցեն փոխարինել «secretariat@mineconomy.am»  էլեկտրոնային հասցեով.
3. 40-րդ կետի 3-րդ ենթակետից հետո լրացնել նոր 3.1-րդ և 3.2-րդ ենթակետեր հետևյալ բովանդակությամբ՝ 
      «3.1) ձկնաբուծությամբ զբաղվող տնտեսավարողների կողմից ջրային ռեսուրսների այլընտրանքային օգտագործման ապահովման նպատակով ձեռքբերվող սարքա-վորումների համար անհրաժեշտ 20 տոկոս կանխավճարի 50 տոկոսը, բայց ոչ ավել քան 6.0 մլն դրամը սուբսիդավորվում է.
       3.2) ձկնաբուծությամբ զբաղվող յուրաքանչյուր տնտեսավարող ջրային ռեսուրսների այլընտրանքային օգտագործման ապահովման նպատակով ձեռքբերվող սարքավորումների համար անհրաժեշտ 20 տոկոս կանխավճարի 50 տոկոսի սուբսիդավորումից կարող է օգտվել մեկ անգամ.».
4. 41-րդ կետից հետո լրացնել նոր 41.1-րդ կետ հետևյալ բովանդակությամբ՝ «41.1. Ծրագրի շրջանակներում ձկնաբուծությամբ զբաղվող տնտեսավարողների կողմից ջրային ռեսուրսների այլընտրանքային օգտագործման ապահովման նպատակով ձեռքբերվող սարքավորումների համար անհրաժեշտ կանխավճարի սուբսիդավորումն իրականացվում է հետևյալ ընթացակարգով՝
1) [bookmark: _GoBack]սուբսիդավորման գործընթացը նախաձեռնում է ձկնաբուծությամբ զբաղվող տնտեսավարողը, մինչև ջրային ռեսուրսների այլընտրանքային օգտագործման ապահովման նպատակով ձեռքբերվող սարքավորումների վերաբերյալ ՖԿ-ին համապատասխան հայտ ներկայացնելը, կանխավճարի սուբսիդավորման համաձայնություն ստանալու նպատակով էլեկտրոնային և (կամ) թղթային տարբերակով՝ N 1 ձևին համապատասխան դիմում է ներկայացնում Հայաստանի Հանրապետության էկոնոմիկայի նախարարություն` դիմումին կցելով ձեռքբերվող սարքավորումներ արտադրող և (կամ) իրացնող կազմակերպության կողմից տրամադրված ձեռքբերվող սարքավորումների արժեքները հավաստող փաստաթուղթ և սարքավորումների տեխնիկական բնութագրերը.
2) Հայաստանի Հանրապետության էկոնոմիկայի նախարարությունը սույն կետի 1-ին ենթակետում նշված դիմումը մուտքագրվելուց հետո հինգ աշխատանքային օրվա ընթացքում դիմումատուին տրամադրում է գրավոր պատասխան համաձայնության կամ մերժման մասին.
3) սույն կետի 2-րդ ենթակետում նշված համաձայնությունը տրամադրվում է եթե դիմումատուի կողմից ներկայացվել են սույն ծրագրի 38-րդ կետի 3.1-րդ ենթակետում նշված սարքավորումների վերաբերյալ սույն կետի 1-ին ենթակետով նախատեսված փաստաթղթերը. 
4) սույն կետի 2-րդ ենթակետում նշված մերժումը տրվում է, եթե սույն կետի 1-ին ենթակետով սահմանված փաստաթղթերում առկա են անհամապատասխանություններ կամ ներկայացված փաստաթղթերում առկա են սույն ծրագրի 38-րդ կետի 3.1-րդ ենթակետում չնշված սարքավորումներ.   
5) սույն կետի 1-ին ենթակետով տրամադրված համաձայնությունը ստանալուց հետո շահառուն համաձայնությունը հայտի հետ միասին ներկայացնում ՖԿ-ին.  
6)  ՖԿ-ի կողմից լիզինգի հայտն ընդունելուց և ձեռքբերվող սարքավորման արժեքի 10 տոկոսի չափով կանխավճարը շահառուի կողմից ՖԿ-ին վճարվելուց հետո շահառուն N 2 ձևին համապատասխան հայտ է ներկայացնում Հայաստանի Հանրապետության էկոնոմիկայի նախարարություն՝ ձեռքբերվող սարքավորման համար հաշվարկված կանխավճարի սուբսիդավորման ենթակա գումարը ստանալու նպատակով, որին կցում է ձեռքբերվող սարքավորման արժեքի 10 տոկոսի չափով կանխավճարի վճարումը հիմնավորող ՖԿ-ի կողմից տրամադրված համապատասխան փաստաթուղթը. 
7) Հայաստանի Հանրապետության էկոնոմիկայի նախարարությունը սույն կետի 6-րդ ենթակետում նշված N 2 ձևին համապատասխան հայտը ստանալուց հետո տասն աշխատանքային օրվա ընթացքում ձեռքբերվող սարքավորման համար հաշվարկված կանխավճարի սուբսիդավորման ենթակա գումարը փոխանցում է շահառուի ՖԿ-ում գործող համապատասխան հաշվեհամարին. 
8) սարքավորումների մոնտաժման աշխատանքներն ավարտելուց և համակարգը շահագործելուց հետո հինգ աշխատանքային օրվա ընթացքում լիզինգառուն Հայաստանի Հանրապետության էկոնոմիկայի նախարարություն է ներկայացնում տեղեկատվություն համակարգի շահագործման մեկնարկի վերաբերյալ։»։ 
5. 42-րդ կետից հետո լրացնել նոր 42.1-րդ կետ հետևյալ բովանդակությամբ՝ «42.1. ջրային ռեսուրսների այլընտրանքային օգտագործման ապահովման նպատակով ձեռքբերվող սարքավորումների համար անհրաժեշտ սուբսիդավորված կանխավճարի գումարը լիզինգառուի կողմից ենթակա է վերադարձման, եթե սարքավորումը ձեռք է բերվել սույն ծրագրի պայմանների խախտմամբ կամ ձեռքբերված սարքավորումը չի ապահովում սույն ծրագրի 38-րդ կետի 3.1-րդ ենթակետում նշված ջրային ռեսուրսների այլընտրանքային օգտագործման գործընթացը կամ լիզինգառուն Հայաստանի Հանրապետության էկոնոմիկայի նախարարություն չի ներկայացրել սույն ծրագրի 41.1-րդ կետի 8-րդ ենթակետով պահանջվող տեղեկատվությունը։»։

Ձև N 1

Հայաստանի Հանրապետության Էկոնոմիկայի նախարարություն
..............………………………… ....-ից
 (նշել իրավաբանական անձի կամ անհատ ձեռնարկատիրոջ անվանումը կամ ֆիզիկական անձի անունը ազգանունը)*  

ԴԻՄՈՒՄ
Ձկնաբուծարանի ջրային ռեսուրսների այլընտրանքային օգտագործման ապահովման նպատակով ձեռքբերվող սարքավորման համար անհրաժեշտ կանխավճարի սուբսիդավորման համաձայնություն ստանալու վերաբերյալ

     Տեղեկացնում եմ, որ ՀՀ ………………………… մարզի ……….. համայնքի տարածքում 
           (նշել կազմակերպության կամ անհատ ձեռնարկատիրոջ անվանումը)  - ն զբաղվում է ձկնաբուծությամբ և Հայաստանի Հանրապետության կառավարության  2018 թվականի  հուլիսի 19-ի N 893-Լ որոշմամբ հաստատված Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրի շրջանակներում՝ ձկնաբուծարանի ջրային ռեսուրսների այլընտրանքային օգտագործման ապահովման նպատակով ցանկանում է ձեռքբերել համապատասխան սարքավորումներ, որոնց արժեքները հավաստող փաստաթղթերը և տեխնիկական բնութագրերը կցվում են։
     Խնդրում եմ Ձեր համաձայնությունը լիզինգով ձեռքբերվող սարքավորումների կանխավճարի սուբսիդավորման հարցում։
Առդիր՝ .... էջ։

     Ստորագրող
 ................................                             ..............................................
         (պաշտոնը)                                                                                         (անունը, ազգանունը)
 ................................ 
       (ստորագրությունը)
           
 .....   .....................  20___թ. 

Կ.Տ.
* - իրավաբանական կամ ֆիզիկական անձ կամ անհատ ձեռնարկատեր հանդիսացող դիմումատուի դեպքում լրացվում են համապատասխան տվյալները:

Ձև N 2

Հայաստանի Հանրապետության Էկոնոմիկայի նախարարություն
..............………………………… ....-ից
 (նշել իրավաբանական անձի կամ անհատ ձեռնարկատիրոջ անվանումը կամ ֆիզիկական անձի անունը ազգանունը)*  

Հ Ա Յ Տ 
Հայաստանի Հանրապետության կառավարության  2018 թվականի  հուլիսի 19-ի N 893-Լ որոշմամբ հաստատված Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրի շրջանակներում ձկնաբուծությամբ զբաղվող տնտեսավարողների կողմից ջրային ռեսուրսների այլընտրանքային օգտագործման ապահովման նպատակով ձեռքբերվող սարքավորումների համար հաշվարկված կանխավճարի սուբսիդավորման ենթակա գումարը ստանալու վերաբերյալ

	Հ/հ
	Լիզինգառու
	Լիզինգով ձեռքբերվող սարքավորում
	Լիզինգ տրամադրող ֆինանսական կառույցի անվանումը
	Ֆինանսական կառույցում շահառուի գործող համապա-տասխան հաշվեհամարը

	
	անվանումը կամ անունը ազգանունը
	գործունեու-թյան վայրի հասցեն
	անվանումը
	քանակը 
/հատ/
	արժեքը /մլն դրամ/
	կանխա-վճարի 20 տոկոսի չափը 
/մլն դրամ/
	կանխա-վճարի սուբսիդա-վորման չափը 
/մլն դրամ/
	
	

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	
	
	



      Ստորագրող

 ................................                             ..............................................
         (պաշտոնը)                                                                                         (անունը, ազգանունը)
 ....................................... 
     (ստորագրությունը)
           
 .....   .....................  20___թ. 

* - իրավաբանական կամ ֆիզիկական անձ կամ անհատ ձեռնարկատեր հանդիսացող դիմումատուի դեպքում լրացվում են համապատասխան տվյալները:

            
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ 
ՀՈՒԼԻՍԻ 19-Ի N 893-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Անհրաժեշտությունը - «Հայաստանի Հանրապետության կառավարության 2018 թվականի հուլիսի 19-ի N 893-Լ որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի ընդունումը պայմանավորված է Արարատյան հարթավայրի արտեզյան ավազանի ջրային պաշարների վերականգման, արդյունավետ օգտագործման ու կառավարման և այդ նպատակով ձկնաբուծարանների գործող կարողությունների վերազինման, նորագույն ու ժամանակակից սարքավորումներով հագեցման համար պետական օժանդակություն ցուցաբերելու անհրաժեշտությամբ:
Ընթացիկ իրավիճակը և խնդիրները – Հայաստանի Հանրապետությունում արդյունագործական ձկան արտադրության ծավալները կազմում են շուրջ  17000 տոննա, որից՝ Արարատյան հարթավայրում շուրջ 14000 տոննա։
Համաձայն ՀՀ մարզպետարաններից ստացված օպերատիվ տվյալների ոլորտում գործունեություն են իրականացնում ավելի քան 165 ձկնաբուծական տնտեսություններ, որոնցից 136-ը՝  Արարատյան հարթավայրում։ Հանրապետությունում արդյունագործական ձկնաբուծության նպատակով հիմնականում բուծվում են իշխանազգի, թառափազգի և կարպազգի ձկնատեսակներ։ 
Հաշվի առնելով ԱՄՆ միջազգային զարգացման գործակալության «Գիտական առաջադեմ տեխնոլոգիաների օգտագործում և համագործակցություն հանուն ռեսուրսների համալիր պահպանության /ԳԱՏՕ/» ծրագրի  տվյալները՝ Արարատյան հարթավայրում արտեզյան ավազանից տարեկան օգտագործվում է 773,9 մլն մ3 ջուր, կամ 24,6 լ/վ: Բերված ցուցանիշներից հետևում է, որ Արարատյան հարթավայրի արդյունագործական ձկնաբուծարաններում 1 լ/վ ջրահոսքով արտադրվում է ավելի քան 500 կգ ձուկ։ 
Նկատի ունենալով Արարատյան հարթավայրի արտեզյան ավազանի ջրային պաշարների արդյունավետ կառավարման, արդյունագործական ձկնաբուծության զարգացման, ձկնաբուծության արդյունավետության բարձրացման, ինչպես նաև արտահանման ծավալների ավելացման առաջնահերթությունները, արդիական խնդիր է պետական օժանդակության համապատասխան մեխանիզմների կիրառմամբ,  մասնավորապես՝ արդյունագործական ձկնաբուծության համար նախատեսված ջրախնայողական համակարգերի, ջրի բազմակի օգտագործման, թթվածնով հարստացման, ինչպես նաև ձկնաբուծության ոլորտում կիրառվող ժամանակակից ինտենսիվ տեխնոլոգիաների ներդրումը։
Ձկնաբուծությամբ զբաղվող տնտեսավարողները վերը նշված ջրախնայողական համակարգերի ներդրման նպատակով կարող են օգտվել  ՀՀ կառավարության  2018 թվականի հուլիսի 19-ի N 893-Լ որոշմամբ հաստատված Հայաստանի Հանրապետու-թյունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրից, սակայն ֆինանսական սուղ հնարավորություններով պայմանավորված չեն կարողանում վճարել ծրագրով նախատեսված 20 տոկոս կանխավճարը։
        Տվյալ բնագավառում իրականացվող քաղաքականությունը – Ներկայումս ՀՀ կա-ռավարության կողմից իրականացվում է Արարատյան հարթավայրի արտեզյան ավազանի ջրային պաշարների վերականգման, արդյունավետ օգտագործման ու կառավարման քաղաքականություն։ Այդ նպատակով ՀՀ էկոնոմիկայի նախարարության կողմից մշակվել և Հայաստանի Հանրապետության կառավարության հաստատմանն է ներկայացվել  Հայաստանի Հանրապետության կառավարության 2003 թվականի մայիսի 22-ի «Ձկնային տնտեսության կարիքների համար ջրային ռեսուրսների օգտագործման կարգը հաստատելու մասին » N 703-Ն որոշման մեջ լրացումներ կատարելու մասին ՀՀ կա-ռավարության որոշման նախագիծ, որով Արարատյան դաշտի ձկնաբուծական տնտեսությունների համար սահմանվում են ջրօգտագործման և ձկնարտադրության տարեկան ծավալի  չափորոշիչներ։ 
         Կարգավորման նպատակը և բնույթը – Սույն նախագծով առաջարկվում է ՀՀ կա-ռավարության  2018 թվականի  հուլիսի 19-ի N 893-Լ որոշմամբ հաստատված Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրում կատարել համապատասխան փոփոխություններ և լրացումներ, որոնցով ձկնաբուծությամբ զբաղվող տնտեսավարողների կողմից ջրային ռեսուրսների այլընտրանքային օգտագործման ապահովման նպատակով ձեռքբերվող սարքավորումների համար անհրաժեշտ 20 տոկոս կանխավճարի 50 տոկոսը, բայց ոչ ավել 6.0 մլն դրամը կսուբսիդավորվի։
Նախագծի մշակման գործընթացում ներգրավված ինստիտուտները և անձինք – Սույն նախագիծը մշակվել է Հայաստանի Հանրապետության էկոնոմիկայի նախարարության կողմից: Նախագծի մշակմանն այլ  ինստիտուտներ և անձինք չեն մասնակցել: 
Ակնկալվող արդյունքը – Սույն որոշման նախագծի ընդունումը ձկնաբուծությամբ զբաղվող տնտեսավարողներին հնարավորություն կտա օգտվել ՀՀ կառավարության  2018 թվականի հուլիսի 19-ի N 893-Լ որոշմամբ հաստատված Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրից, որը կնպաստի Արարատյան հարթավայրի արտեզյան ավազանի ջրային ռեսուրսների արդյունավետ կառավարմանն ու օգտագործմանը, արդյունագործական ձկան արտադրության և արտահանման ծավալների ավելացմանը, ինչպես նաև ձկնաբուծարաններում ժամանակակից տեխնոլոգիաների ներդրմանը։
Միջազգային պայմանագրերով ստանձնած պարտավորությունները - Միջազգային պայմանագրերով ստանձնած պարտավորություններին համապա-տասխանեցնելու անհրաժեշտություն չկա։












Տ Ե Ղ Ե Կ Ա Ն Ք
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ 
ՀՈՒԼԻՍԻ 19-Ի N 893-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

«Հայաստանի Հանրապետության կառավարության 2018 թվականի հուլիսի 19-ի        N 893-Լ որոշման մեջ փոփոխություններ և լրացումներ կատարելու մասին ՀՀ կառա-վարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն, ինչպես  նաև միջազգային պայմանագրերով ստանձնած պարտավորությունների հետ անհամապատասխանություն չի առաջացնում:  


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ 
ՀՈՒԼԻՍԻ 19-Ի N 893-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 

       «Հայաստանի Հանրապետության կառավարության 2018 թվականի հուլիսի 19-ի        N 893-Լ որոշման մեջ փոփոխություններ և լրացումներ կատարելու մասին ՀՀ կառա-վարության որոշման նախագծի որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում և նախատեսվում է իրականացնել Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրի գծով պետական բյուջեով նախատեսված ծախսերի հաշվին։
